ՀԻՄՆԱՎՈՐՈՒՄ
«Անշարժ գույք հետ վերցնելու, ամրացնելու և Հայաստանի Հանրապետության կառավարության 2021 թվականի դեկտեմբերի 30-ի թիվ 2196-Ա որոշման մեջ փոփոխություն կատարելու մասին» Հայաստանի Հանրապետության կառավարության որոշման ընդունման անհրաժեշտության մասին

ՀՀ կառավարության 30.12.2021թ. թիվ 2196-Ա որոշման հիմքով ՀՀ Արագածոտնի մարզ, համայնք Աշտարակ, Կոշ գյուղում գտնվող անշարժ գույքի մի մասը 01.02.2023թ. հանձնման-ընդունման ակտի համաձայն ամրացվել է ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեին այսուհետ՝ Կոմիտե, իսկ մյուս մասը դեռևս ամրացված է ՀՀ արդարադատության նախարարությանը (անշարժ գույքի նկատմամբ սեփականության իրավունքի պետական գրանցումը կատարվել է 2023 թվականի դեկտեմբերի 7-ին), ինչով էլ պայմանավորված անհրաժեշտություն է առաջացել նաև փոփոխություն կատարել ՀՀ կառավարության 30.12.2021թ. թիվ 2196-Ա որոշման մեջ:
Հաշվի առնելով, որ վերը նշված անշարժ գույքը չի օգտագործվել 2022թ. հունվարի 1-ից ի վեր, ՀՀ պաշտպանության նախարարությունը այսուհետ՝ Նախարարություն գրությամբ դիմել է Կոմիտե՝ «Կոշ» քրեակատարողական հիմնարկի տարածքը և դրանում տեղակայված շենք-շինություները՝ ՀՀ զինված ուժերի կարիքների համար օգտագործելու նպատակով ուսումնական զորամասի ստեղծման համար, Նախարարությանն ամրացնելու խնդրանքով, Կոմիտեի կողմից մշակվել է «Անշարժ գույք հետ վերցնելու, ամրացնելու և Հայաստանի Հանրապետության կառավարության 2021 թվականի դեկտեմբերի 30-ի թիվ 2196-Ա որոշման մեջ փոփոխություն կատարելու մասին» ՀՀ կառավարության որոշման նախագիծը։
«Անշարժ գույք հետ վերցնելու, ամրացնելու և Հայաստանի Հանրապետության կառավարության 2021 թվականի դեկտեմբերի 30-ի թիվ 2196-Ա որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների ավելացում կամ նվազեցում չի նախատեսվում:
[bookmark: _GoBack]ՀՀ կառավարության 18.08.2021թ. թիվ 1363-Ա որոշմամբ սահմանվել է ՀՀ կառավարության 2021-2026թթ. ծրագիրը, որի 6.7 կետով հաստատվել է «Պետական գույքի արդյունավետ կառավարում» բաժինը։ Ծրագրի համաձայն սահմանվել է գույքի արդյունավետության և գրավչության բարձրացմանը, միասնական բազայի հաշվառմանը, բնակչության սոցիալ-տնտեսական խնդիրների լուծմանն ուղղված մի շարք կատարման ենթակա միջոցառումներ։ «Անշարժ գույք հետ վերցնելու, ամրացնելու և Հայաստանի Հանրապետության կառավարության 2021 թվականի դեկտեմբերի 30-ի թիվ 2196-Ա որոշման մեջ փոփոխություն կատարելու մասին»  Հայաստանի Հանրապետության կառավարության որոշման նախագծի ընդունումը բխում է ՀՀ կառավարության 2021-2026թթ. ծրագրի պահանջներից։

